
Доллар — 96,66

Евро — 104,27
Валютёйы аргъБоныхъёд Хурыскаст — 05,26

Хурныгуылд — 18,36Боны дёргъ — 13,10
Республикёйы гидрометцентр куыд хъусын кёны, афтёмёй абон, 2 сентябры, нё

уардзён. Уёлдёфы температурё республикёйы — 28-33 градусы хъарм, Дзёуджы-
хъёуы — 28-30 градусы хъарм. 12 +

Цёйут, ёфсымёртау, радтём нё къухтё
Абон кёрёдзимё, Иры лёппутё!..

Сабиты хъысмёт дызёрдыггаг нёу

2023 —— НАРТИАДЁЙЫ АЗ

Куыд куыстон кадджыты нывтыл

Рёстдзинад 
кём нё уа, уым та
куыд цёрён ис. 

МАМСЫРАТЫ Дёбе

ДДДДззззыыыыррррддддыыыы   ффффаааарррр нннн

ЁРМДЁСНЫТЫ РАВДЫСТ

Ёлборты ёфсымёртё

2023 азы 2 сентябр — рухёны мёйы 2 бон, сабат Аргъ 10 сомы

Хъёугё ныхасМысён бонтё

Туризмы комитеты сёрдары хёстё рёстёгмё ёх-
хёстгёнёг Тебиаты Мёдинё куыд фёбёрёг кодта,
афтёмёй 16 ёхсёнадон хъёппёрисы фарон гранты
хуызы райстой 130 милуан сомёй фылдёр. Уыцы ёх-
цайё амалхъомтё сарёзтой ёнцонёмбырдгёнён
конструкцитё туристтён. Хёхтём бырыны федераци
ёмё республикёйы альпинистты клуб балхёдтой
хъёугё ифтонггёрзтё.
Уымёй уёлдай комитет фёндёгты цур инфраструк-

турёйы арёзтады тыххёй конкурс скодта. Уёлахиз-
дзаутё систы Фыййагдоны, Цъёйы, Зёрёмёджы цё-
рён бынёттё, сё проекттё разындысты хуыздёр. Хи-
цауады Сёрдары фёдзёхстмё гёсгё хъуамё Туризмы
комитет сбёлвырд кёна, туристтён нём цас бынёттё
ис, уый, республикёйы тагъдаразгё модулон фысым-
уётты арёзт фётагъддёр кёна, фысымуёттён катего-
ритё дёттыны хъуыддагмё йё цёст аздаха, цёмёй
сё бон уа Уёрёсейы Экономикон рёзты министрады
программёты архайын ёмё ма ёндёр ахсджиаг
нысантё.
Туристон комплекс дёргъвётин рёзты цёмёй ба-

цёуа, уый тыххёй хорз фёахъаз уыдзён, Рёзты инсти-
тут "Кавказ.УФ" кёуыл бакуыста, уыцы "Аланийы хуры
рон". Уёрёсейы Президент Владимир Путин ёмё
РЦИ-Аланийы Сёргълёууёг Сергей Меняйлойы фем-
бёлды фёстё  уынаффё хаст ёрцыд ацы ахсджиаг до-
кумент бацёттё кёныны фёдыл. Ныр хъуамё бёрнон
адёймёгтё бацархайой пълангонд нысантё цардмё
рахёссыныл. Инвестортё кём архайдзысты, уыцы зёх-
хы хёйттё бёлвырдгонд ёрцыдысты.
Ёмбырды раныхас кодта экономикон рёзты ми-

нистры фыццаг хёдивёг Олег Быкадоров. Йё ныхас-
мё гёсгё, туристон къабазы архайынвёнд цы ин-
вестортём ис, уыдонён сё бон у паддзахады ёххуы-

сёй спайда кёнын. Зёгъём, уёй кёныны хъуыддаджы
сёрты ахизгёйё, зёххы хёйтты хицёуттё суёвын,
"Кавказ.УФ"-йы ёххуысёй фёрёзтё райсын, хи ёхца
бавёргёйё сё бахъахъхъёныны бадзырд бафыссын.
Нымёцон рёзты комитеты разамонёг Гёхаты Да-

ниил куыд фёбёрёг кодта, афтёмёй туризмы аивдзи-
над фёбёрзонддёр кёнынён хорз уаид къабаз нымё-
цон хуызмё раивын. Стыр тагъдадимё Интернет 2024
азы цавёр цёрён бынатмё бауадзён ис, уый равза-
рын  уёрёсейёгты бон у. Зёгъём, ныртёккё фылдёр
хъёлёстё радтой Хохы Санибайы, Мёхческы хъёутён
ёмё Кондратенкойы поселокён.
РЦИ-Аланийы Хицауады Сёрдар рёгъмё рахаста

ёмё ёппёт хъёугё нысантё бафёдзёхста афойна-
дыл сём бавналын, хёрзхъёдёй сё саразын.

РЦИ-Аланийы Сёргълёууёджы 
ёмё Хицауады пресс-службё

Туризмы 
рёзты 
нысантё

Цёгат Ирыстоны туристон кластеры рёзты,
къабазы проектты республикё куыд архайы,
мастер-пъланы мадзёлттё царды куыд ёнты-
сынц, уыдёттыл ныхас рауад, РЦИ-Аланийы
Хицауады Сёрдар ДЗАНАЙТЫ Барис цы ём-
бырд скодта, уым. 

— Чи ёрхъуыды кодта,
рёстёг зёрдёйы рысты-
тё дзёбёхгёнёг у,
зёгъгё. Уый рёдыд хъуы-
ды у, — ахём стыр
мастён рохгёнён нёй, —
йё цёссыгтё згъалгёйё,
дзуры ацёргё сылгоймаг.
Беслёны скъолайы ёртё
боны зындоны кёй фё-
дардтой, уыцы ёнаххос
сабиты 'хсён уыд йё
хъёбулы хъёбул Цыбыр-
ты Тамирис дёр. — Уыцы
аз  фёндзём къласмё
бацыд нё чызг. Цин код-
там иууылдёр нё
кёстёртыл. Ёнёхъён
сыхёй сё дидинджыты
стыр бёстытимё фёнда-
раст кодтам. Хъёлдзё-
гёй уадысты бёргё, фё-
лё... Цы нё бон у, ёр-
мёстдёр мысын... Хуыз-
истёй йё нанамё кёсы
хуры хуызён чызг, цёр-
гёбонты йын баззайдзён
дёсаздзыд Тамирисёй...
Охъазты Людё 41 азы

кусы районы поликлини-
кёйы дохтырёй. Фёлё
фёстаг 19 азы йё царды
хицён кёнынц. — Уёд,
2004 азы, уыд хуымётёг
кусгё бон, рынчынтимё
архайдтам. Мё хо Фати-
мё 1-ём скъолайы му-
зыкёйы ахуыргёнёгёй
куыста, кёд тынг тагъд
кодта бёрёгбоны линей-
кёмё, уёддёр йё фён-
даг мён уылты акодта.
Фёстёдёр райхъуыст,
террористтё амынёты
кёй райстой скъолайы
ахуырдзауты, ахуыргён-
джыты, семё чи ёрба-
цыд, уыдоны. Уыцы уёз-
зау бонтё ёрымысгёйё,
зёрдё ныккёрзы.
Мё хо фёцёфтё ис,

фёлё удёгасёй рацыд.
Ме стыр хёсыл нымайын,
чи нал ис, уыдоны рухс
нёмттё хъуыды кён-

гёйё, ёртё мысён боны
адёмён балёггад кё-
нын. Ифтонг стём хъёу-
гё хостёй, немё рад
хёссынц республикёйы
Сырх Дзуары кусджытё
ёмё бархионтё, — загъ-
та Людё.
Ацы аз дёр та, терро-

ристты къухёй мёлёт чи
ссардта, уыдоны нёмттё
ёрымысыны тыххёй
Беслёны фыццёгём
скъолайы кёртмё ёрба-
цыд бирё адём. Уыдони-
мё — нё республикёйы
разамонджытё, РЦИ-Ала-
нийы Сёргълёууёг
Сергей Меняйло, Парла-
менты Сёрдар Тускъаты
Таймураз, РЦИ-Аланийы
Хицауады Сёрдар
Дзанайты Барис, дины
кусджытё, ёхсёнадон
архайджытё, ёппёт ра-
йонты ёмё куыстуётты
минёвёрттё. Алкёй
къухы дёр — дидинджытё
ёмё мыдадзын цырёгъ-
тё. Дон-донгёнгёйё
ёдзардёй чи фёмард,
уыдоны номыл хастой дон
ёмё хъазёнтё. Фыд-
бёллёхы чи фёмард, уы-
доны мысгёйё, рай-
хъуыст ракуывд. 334
ёнаххос уды кём фесёф-
тысты, уыцы спортивон
залы астёу стыр дзуар,
йё алыварс бирё дидин-
джытё. Сыгъд къултыл
хуызистытёй кёсынц
чызджытё, лёппутё,
ныййарджытё, хотё ёмё
ёфсымёртё. 
Цёуынц ёмё цёуынц

Иры дзыллётё Беслёны
бёллёхы бахауджыты
мысгёйё...

ГУГКАТЫ Жаннё,
къамтё систа

ХЪАЙЫРТЫ Дианё

Беслёны цёссыгтё
Паддзахадон фонд "Фыдыбёстё хъахъхъён-

джытё"-йы цёгатирыстойнаг филиал сёрмагонд
ёфсёддон операцийы архайджытён ёххуыс кёны
хёстон архайды ветеранты уагёвёрд ёмё ёмбёл-
гё ёвдисёндартё райсынён.

Ёртё мёймё фонды республикон филиал райста
астсёдё куырдиатёй фылдёр. Ацы куырдиётты хай
баст у хёстон архайды ветераны ёвдисёндаримё
ёмё хъёугё гёххёттытё ногёй саразыны хъуыддаги-
мё. Регионы ёфсёддон комиссарадимё ёмгуыстады
фёрцы ацы фарстатё ёнтыстджынёй лыггонд ёр-
цыдысты, сёрмагонд операцийы сёдё архайёгёй

фылдёр ёмбёл-
гё ёвдисёндартё
райстой.
Фонды филиалы

социалон коорди-
натортё параха-
тёй ёмгуыст кё-
нынц ёфсёддон
комиссарадтимё,
стёй, ёххуысы
фёдыл бахатёг
ветерантё кёй
номхыгъдтём хаст
сты, уыцы ёфсёд-
дон хёйттимё. Уё

зёрдыл уын лёууын кёнём: паддзахадон фонд
"Фыдыбёстё хъахъхъёнджытё"-йы цёгатирыстойнаг
филиал ёрбынёттон мёнё ахём адрисмё гёсгё:
Дзёуджыхъёу, Дзанайы-фырты уынг, 69.
Кусы ёвёстиатон бастдзинады телефон: +7 (8672)

54-88-89.

Нё уацхёссёг

Цёгат Ирыстоны онлайн-хъёлёс кёныны хатдзёгты
руаджы сбёлвырд кодтой, национ проект "Цёрёнуёттё
ёмё фалдзустё"-йы федералон проект "Цёрынён бёз-
гё горётаг фалдзустё аразын"-ы фёлгёты 2024 азы цы
объекттём базилдзысты, уыдон.

Хъёлёс кёныны парти "Иугонд Уёрёсе" ёмё Уёрё-
сейы Федерацийы Арёзтады министрады  хъёппёрисёй
архайдтой, цыппёрдёс азы кёуыл цёуы ёмё уымёй
хистёртё, ёвёлмаст цёстёй чи нё кёсы цардмё, рес-
публикёйы уыцы мингай цёрджытё. Алы муниципалон
сконды дёр уыдон равзёрстой, горёттё ёмё хъёуты
адёмы зёрдёмё тынгдёр цы ёхсёнадон бынёттё цё-
уынц, уыдон — парктё, сквертё, доны былгёрёттё,
аллейтё ёмё афтё дарддёр, кёцыты сё фёндыд рё-
сугъддёр ёмё хёрззылддёрёй фенын. Хъёлёс кодтой
сайт http://15/gorodsreda.ru/, стёй Паддзахадон лёггёдты
порталы.
Ёдёппётёй 2024 азы банывыл кёндзысты 40 ёхсёна-

дон фёзуаты, уыдонёй 8 сёвзёрстой 2022 азы хъёлёс
кёныны руаджы, 32 фёзуаты та нысангонд ёрцыдысты
ацы азы хъёлёс кёныны хатдзёгтём гёсгё.
Зёгъём, Дзёуджыхъёуы фылдёр хъёлёстё — 1633 —

лёвёрд ёрцыд Терчы был (рахиз фарсы 'рдыгёй) Байаты
Чермены уынджы фёрсуынг Солянойё инёлар Плиты Ис-
сёйы уынджы онг бинаг хаймё базилынён. Ам сёвёр-
дзысты брусчаткё,  бандёттё ёмё быронкалёнтё, ныс-
садздзысты рухсытён быцёутё. Ёдёппётёй регионы
сёйраг горёты 33 ёхсёнадон фёзуатёй равзёрстой 18
алы микрорайонты.

Раздёр ма куыд хъусын кодтам, афтёмёй, ёппёт-
уёрёсеон конкурс "Чысыл горёттё ёмё историон цё-
рён бынёттё"-йы архайгёйё, республикё цы ёхсёз
проекты арвыста, уыдонёй ёртё систы уёлахиздзаутё:
категори "Чысыл горёттё"-йы (алы объектён дёр феде-
ралон фёрёзтё — фёйнё 72, 3 милуан сомы):
Ёрыдоны район — Фёскомцёдисон парк Пролетарон

уынджы Ёрыдоны.
Дыгуры район — Тогойы-фырты уынджы парк Дигорайы.
Категори "Историон цёрёнуёттё"-йы (федералон фё-

рёзтё — 658 милуан сомы):
Алагиры район — ёхсёнадон фёзуат Нары хъёуы.
Ацы аз сын бацёттё кёндзысты проектон-хёрдзты

гёххёттытё, арёзтадон куыстытё та райдайдзысты фи-
дён азы.
Ныртёккё куыстытё дарддёр хёццё кёнынц, фарон

онлайн-хъёлёс кёныны чи фёуёлахиз, уыцы объекттыл —
41 ёхсёнадон бынаты ёмё иу кёрты. Сё аргъ у 209, 37
милуан сомы. 20 ёхсёнадон бынаты ёмё иу кёртмё уал
ныридёгён базылдысты. Куыстытё фесты Алагиры, Ёры-
доны, Кировы, Рахизфарсы ёмё Горётгёрон районты.
Ацы аз ма нывылгонд цёуынц ёппётуёрёсеон конкурс

"Чысыл горёттё ёмё историон цёрён бынёттё"-йы
фёуёлахизуёвёг дыууё проекты амынд бынёттё Дигора
ёмё Беслёны, сё аргъ — 199 милуан сомы. Ныртёккё
объектты техникон цёттёдзинад  Дигорайы — 40 процен-
ты, Беслёны — 50 проценты.

ГАПБАТЫ Алетё  

Ныр нудёс азы
дёргъы 1 сентябры
Беслёны фыццё-
гём скъолайы кёр-
тёй райхъуысы фы-
дохы дзёнгёрёг.
Адём ёнкъардёй,
с ё р к ъ у л ё й
лёууынц, бирётё
нё уромынц сё
цёссыгтё.

Уарз дё бёстё, дё хъёстё

Ёфсад

Онлайн-хъёлёс кёныны 
руаджы

Ёвдисёндартё
райстой

Ирыстоны кадджындёр
хъёутёй иуы — Елхоты —
цардис хуымётёг зёхку-
сёг Лазарты Дзамболат.
Уыдис ын фондз фырты.
Йё кёстёр — Аслёнбег —
райгуырд 1872 азы. Йё
хистёртёй иу дёр кёсын
ёмё фыссын нё зыдта,
афтё — уырыссаг ёвзаг
дёр, кёй зёгъын ёй хъё-
уы. Фыд йёхёдёг арёх
ёмбёлдис сыхаг Змей-
кёйы станицёйы цёрёг
хъазахъхъёгтимё, уымё
гёсгё чысылтё зыдта уы-
рыссагау. Бауынаффё код-
той бинонтё, ёмё ёх-
сёзаздзыд Аслёнбеджы
йё фыд Терчы сёрты бы-
раныл бахёццё кодта йё
змейкёйаг хъонахъ Степан
Перепеченыйы хёдзармё.
Уым, йё хъуыдымё гёсгё,
хъазахъхъаг сывёллётти-
мё фёцалх уыдзён уы-
рыссагау дзурыныл. Фёлё
фыдёнхъёл фёци. Дыууё
къуырийы фёстё саби
ёрымысыд йё бинонты.
Цынё йын кодтой зёрдё-
хёлар фысымтё, лёппуйы
зёрдё лёгъз ныхёстёй
ёлхёдтой, фёлё йём ни-
цы бахъардта. Ёмё уёд
Степан Аслёнбеджы сём-
бёлын кодта йё фыды
хёдзарыл.  
Афёдзы фёстё, 1879

азы, Елхоты байгом иукъла-
сон скъола. 42 ахуыр-
дзауёй иу уыдис авдаз-
дзыд Аслёнбег. Фёлё са-
биты цин бирё нё ахаста.
Хъуыддаг уый мидёг уы-
дис, ёмё елхотёгтё ёх-
сёнадон скъола дардтой
сёхи хардзёй. Зёхкуысты
ёмё фосдарынады про-
дукттё-иу кёд хорз аргъыл
ауёй кодтой, уёд-иу уыцы
ёхцайё радих кодтой
скъолайён. Фёлё нудё-
сём ёнусы ёвдайём азты
кёрон ёмё ёстайём азты
райдайёны дыууё азы
фёд-фёдыл хус рёстё-
джы аххосёй зёххёй ницы
пайда систой. Уымё гёсгё
хъёуккёгтён сё бон нал
уыд скъола дарын.
Скъола ногёй байгом

1881 азы. Ёртё азы сахуыр
кодта Аслёнбег райдайён
кълёсты. Бёргё йё фён-
дыд астёуккаг ахуыргё-
нёндонмё бацёуын, фё-
лё цыбыркъух Дзамболат-
мё нё уыд уый фаг фё-
рёзтё. Ёмё лёппу ахуы-
ры бёсты ёххуыс кодта би-
нонтён хёдзары куыстыты. 

1885 азы Лазарты хёс-
тёг ахуыргёнёг Сохийы-
фырт лёппуйы акодта йе-
мё Алагирмё ёмё йё
ахуыр кёнынмё радта Кав-
казы чырыстон дин сёнди-
дзын кёныны Алагиры-
Салыгёрдёны ёхсёнады
иукъласон училищёмё.
1888 азы йё каст фёци.
Бирё азты фёстё Аслён-
бег дзырдта: "Уыцы аз нё
фыд бинонты хъуыддаг ба-
кодта хистёр лёппуйён,
ёмё, бирё азты дёргъы
цы ёнёбары муртё фем-
бырд кодтой хёдзары би-
нонтё, уыдон ирёдён
бахъуыдысты". Уымё гёс-
гё та Аслёнбеджы ахуыр
фескъуыд, фёкъуылымпы.
Фёлё та йё царды фё-
зынд ёххуысгёнёг.
Лазарты Дзамболат хё-

ларёй цардис Елхоты ёф-
сёнвёндаджы станцёйы
хицау Г.Горинимё. Уый
фёндонёй ёмё ёххуы-
сёй 1892 азы Аслёнбеджы
райстой Беслёны стан-
цёйы телеграфон хахх цал-
цёггёнёг рёстёгмё ку-
сёгёй, механик Жиренков-
мё. Ёртё азы фёстё йё
раивтой телеграфисты ёх-
хуысгёнёгёй. Фёлварён-
тё та лёвёрдта Ростовы.
Уый тыххёй фёстёдёр
йёхёдёг афтё дзырдта:
"Ростовмё ныххёццё дён
1895 азы 28 июлы. Ёвёс-
тиатёй бацыдтён фён-
дёгты управленийы теле-
графон службёмё. Йё хи-
цау Кашинцев базонгё мё
гёххёттытимё, стёй мём
фёдзырдта ёмё загъта,
зёгъгё, уырыссаг кёй нё
дё, стёй ма уыимё чы-
рыстон кёй нё дё, уымё
гёсгё дё мё бон куыстмё
бауадзын нёу. Ахъуыды-ма
кёнут, цы уавёры уыдтён,
ууыл. Мё маст рафыхти
ёмё, хицауы кабинетёй
рахизгёйё, сфёнд кодтон
Кашинцевы амарын, стёй
та мёхи. Уый хицауы хъус-
тыл ёрцыд ёмё мём но-
гёй йё кабинетмё ба-

дзырдта. Ёз ёнхъёлдтон,
зёгъын мё кённод нёмгё
скёндзён кёнё та мё
жандармты бар бакён-
дзён. Фёлё фёрёдыд-
тён. Лёг ёруазал ёмё
мём фарстытё дёттын
райдыдта телеграфон служ-
бёйё. Стёй уёд йё къух
бафыста, мёнён телегра-
фистёй кусыны бар чи лё-
вёрдта, ахём докумёнты". 

Уыцы цауёй рацыд
дыууё азы. Лазарты
Аслёнбеджы аивтой Ас-
тёуккаг Азийы ёфсёнвён-
дагмё. Уым цыбыр рёстёг
акуыста хистёр телегра-
фистёй, стёй та станцё
Чарджоуы хицауы ёххуыс-
гёнёгёй.
Куыд асдёр кодта

Аслёнбег, йё царды фёл-
тёрддзинад та фылдёрёй-
фылдёр, афтё йём ирд-
дёрёй зынын райдыдтой
ёхсёнады царды ныхмё-
лёудтытё. Йё зондахасты,
дунембарынады фидарёй-
фидардёр кодта эксплуа-
таци ёмё ссёстдзинадмё
нёразы уёвыны хъуыды.
Уёлдай тынгдёр йё дуне-
мбарынадыл сахадыдта иу
къаннёг чиныг — Карл
Марксы "Коммунистон пар-
тийы манифест". Уый ба-
кёсыны фёстё Лазарты
Аслёнбег бёлвырддёр
бамбёрста, кёй ныхмё
ёмё цёй тыххёй тох кё-
нын хъёуы, уый. Ёмё мё-

нё фыццаг цау: ёфсён-
вёндаджы кусджытимё иу-
мё Лазары-фырт 1905-
1906 азты архайдта хицауа-
ды ныхмё растёг адёмы
ёфхёрёг, станцё Скобе-
левойы жандармаг вах-
мистр Ждановы ёмё ма
ноджыдёр дыууё жандар-
мы амарыны хъуыддаджы.
Фёстёдёр та сси Астёук-
каг-Азиаг ёфсёнвёнда-
джы куыстурёд аразджы-
тёй иу. Реакцийы (зёронд
уавёртём здахёг полити-
кё) заман та йе 'мбёлтти-
мё раздёхт сусёг куыст-
мё.
Цыд рёстёг, азтё ивтой

кёрёдзийы, фёлё мё-
гуыр адёмы цард гёвзык-
кёй-гёвзыкдёр кодта,
уёлдайдёр Фыццаг дунеон
хёсты рёстёг. 1917 азы
фёуёлахиз Февралы рево-
люци. Уыцы аз рухёны
мёйы (сентябры) дыккаг
ёмбис Ташкенты цыдис Ас-
тёуккаг Азийы адёмты
хёлцады кусджыты съезд.
Йё делегаттёй иу уыд Ла-
зарты Аслёнбег. Больше-
виктё уыцы бонтём ар-
гъёвтой ёмё съездимё
сбастой кусджыты ёмё
ёфсёддон гарнизоны ёф-
сёдты иу хайы растад бы-
нёттон хицаудзинады, Ке-
ренскийы ёвёрд хицёутты
ныхмё. 
Растёг кусджыты иу

къорды — ёфсёнвёнда-

джы кусджыты сёргъы уыд
Лазары-фырт. Кусджытё
ёмё революцион арёзт
ёфсёддон хёйттё горёт
куы байстой, уый хёд раз-
мё граф Дорреры юнкертё
ёрцахстой Аслёнбеджы
ёмё йё Ташкенты фидары
бакодтой. Фёлё кёфты
мёйы (октябры) 1-ём бон
горёты хицаудзинад Со-
ветты куы баци, уёд ёй
суёгъд кодтой. Уыцы бо-
нёй 1921 азмё, цалынмё
Советон хицаудзинад Ас-
тёуккаг Азийы ёппёт рёт-
ты дёр не 'рфидар, уёдмё
Аслёнбег гёрзифтонгёй
тох кодта адёмон хъуыд-
даджы фарс. 

1918 азы Лазары-фырт
сси большевикты партийы
уёнг. Ныр ноджы бёрнон-
дёрёй банкъардта йёхи.
Фёстёдёр ёй равзёрс-
той горёт Андижаны ревко-
мы уёнгёй, уыд ёфсёд-
дон контролертёй иу ёмё
ёфсёддон-быдырон тёр-
хондоны уёнг.
Ёнцад нё бадтысты Ас-

тёуккаг Азийы контррево-
люцион тыхтё дёр. Сё
сёйраг командыгёнёг Ма-
дамин-бек 1919 азы йё
тыхтё баиу кодта булкъон
Минстровы уырыссаг урс-
гвардион ёфсадимё ёмё
азмёлыд Андижаны район-
мё. Уыцы иумёйаг тыхтён
бантыст ком ёмё горёт
Джаляльабад байсын. Сё
къухы бафтыд горёт Ош
ёмё станцё Андижан-1-ы
иу хай бацахсын. 
Уыцы аз уалдзёджы Ла-

зары-фырт уыдис Андижа-
ны хъахъхъёнынад араз-
джытёй иу. Фёззёджы та
йе 'мбал дёс большевики-
мё ёрвыст ёрцыдысты
Джаляльабады районмё
Советон хицаудзинады
фыццаг кусёг оргёнтё
аразынмё. 
Станцё Андижан-1-мё

Аслёнбег ёрбаздёхт 1921
азы. Уый разамынд лё-
вёрдта Андижанёй Наман-
ганмё баррикадон плат-
формётё аразыны куысты-
тён. Уыцы рёстёг Наман-
ганы цыдысты карз хёсты-
тё басмачты бандётимё. 
Фыды уёзёг зынаргъ у.

Лазарты Аслёнбег дёр
1922 азы райдайёны ёр-
баздёхт йё райгуырён
хъёумё. Райдыдта Елхоты
станцёйы радгёсёй ку-
сын, фёстёдёр та ссис
станцёйы хицау. Уайтагъд
йё фарсмё ёрбалёууы-
дысты Дойаты Азырым,
Сёлбиты Ботас, Зорттаты
Гаппо ёмё иннё елхотаг
большевиктё. Иумё
ёвёллайгёйё архайдтой
ног цардарёзт фёллойгё-
нёг адёмён бамбарын
кёныныл. Сси хъёуы ёх-
сёнадон царды иузёрдион
кусёг, ёвзёрст ёрцыд
хъёууон Советы депута-
тёй. Аслёнбег бирё хъа-
рутё бахардз кодта колхоз-
тё ёмё кооператив сара-
зыныл. Йе 'ххуысы хай ба-
хаста авдазон скъолайы
арёзтадмё. 

1931 азы Лазарты
Аслёнбег нысангонд ёр-
цыд ёфсёнвёндаджы
Дзёуджыхъёуы станцёйы
хицауёй. Цыбыр рёстёг-
мё йё разамындёй куыс-
тадон коллектив ёрлёууыд
раззагдёрты ёмрёнхъ.
Станцёйы хицауён Цёгат
Кавказы ёфсёнвёндаджы
разамынд саккаг кодта би-
рё кады гёххёттытё ёмё
ёхцайы премитё. Бавдыс-
той йё ёфсёнвёндаджы
кадджын кусёджы ном рай-
сынмё дёр. Транспорты
бирё азты ёнёзёрдёхудт
фёллойы ёмё социалис-
тон арёзтады уёлдай
стырдёр сгуыхтдзинёдты
тыххёй ССР Цёдисы ЦИК-ы
Президиумы Указмё гёс-
гё 1935 азы Лазарты Дзам-
болаты фырт Аслёнбегён
лёвёрд ёрцыд Фёллойы
Хъёбатыры ном…
Елхоты сёйраг фёзы

Намысы Аллеяйы ёвёрд ис
Лазарты Аслёнбеджы
бюст. Йё фарсмё — йё
фёдонтё Социалистон
Фёллойы Хъёбатыртё
Нёкуысаты Дёгко ёмё
Дзгойты Ерусланы бюсты-
тё. Фалдёр та — Советон
Цёдисы Хъёбатыртё Кар-
санты Хъазыбег, Милдзых-
ты Хадзымырзё, Моргуаты
Бег ёмё Александр Бон-
дарь. Елхоты уынгтёй иуён
лёвёрд ёрцыд Лазары-
фырты ном. Хорз уаид,
ёфсёнвёндаджы Елхоты
станцёйы бёстыхайы къу-
лыл ма Фёллойы Хъёбаты-
рён мемориалон фёйнёг
ёвёрд куы 'рцёуид, уёд.   

КЪУБАЛТЫ Солтан,
Уёрёсейы 

Журналистты 
цёдисы уёнг, 
РЦИ-Аланийы 

культурёйы сгуыхт  
кусёг

Алагиры районы проку-
ратурё бынёттон 18-аз-
дзыд лёппуйыл арёзт
уголовон хъуыддаджы
зылынгёнёг хатдзёг
сфидар кодта.

Ацы лёппуйы аххос-
джын кёнынц Уголовон
кодексы 158 статьяйы 2
хайы пункт "в"-йы ("Адёй-
магён стыр зиан ёрхёс-
гёйё, исбон адавын")
амынд фыдракёнд сара-
зынёй.
Слестгёнджыты ныхас-

мё гёсгё, фыдракёнд
саразынёй кёй аххос-
джын кёнынц, уыцы лёп-
пу, ацы аз мартъийы Ала-
гиры бирёфатерон хё-
дзары кёрты уёвгёйё,
ауыдта, ёхгёд кёй ду-
ёрттё нё уыдысты,
йё зонгё нёлгоймаджы
ахём хёдтулгё "ВАЗ
111130". Хи фыдвёндтё
ёххёст кёнгёйё, лёппу
ёввахс ём уёвёг адёй-
мёгтён, сайгё сё фё-
кёнгёйё, бафёдзёхста
хёдтулгё гаражёй ратё-
рынён ын баххуыс кёнын,
ёмё фёстёдёр къёрных
йёхи фёндонмё гёсгё
тард хёдтулгёйё спайда
кодта.
Уголовон хъуыддаг бар-

выстой Алагиры районы
тёрхондонмё биноныг ыл
ёрныхас кёнынмё.
Амынд фыдракёнд сара-
зыны тыххёй адёймагён
рахёссён ис тёккё фыл-
дёр 5 азы дёргъы ахё-
стоны фёбадыны тёрхон.

РЦИ-Аланийы 
Прокуратурёйы
пресс-службё

Барад

Хёдтулгё
атардта

Цёгат Ирыстоны автономийы 100 азмё

“Адёймаджы цардёй цёрын ёнцон нёу”, —
фыссы йе 'рмёджытёй иуы журналист ёмё фыссёг
Цгъойты Хазби. Ёнёмёнг, афтё, фёлё, рёстёг
куы рацёуы, уёд ёнусон свёййынц кёнё йё на-
мыс, кёнё йё худинаг. Уыимё, Хазбийы загъдау,
намыс скёнын хуымётёг ёмё ёнцон хъуыддаг
нёу, стёй зын фёндаг равзарын алкёй бон нё вёй-
йы. Дёлдёр цы лёджы кой ракёнынмё хъавын,
уый дёр бахсыст тыхёвзарён ёмё лёгёвзарёны…

Бахсыстис тыхёвзарён 
ёмё лёгёвзарёны

Академийы президент,
академик Ольгё Василь-
ева ёмё цёгатирыс-
тойнаг университеты рек-
тор Огъуаты Алан сё
къухтё ёмбёлгё бадзыр-
ды ёрёвёрдтой. Ацы ха-
бар фехъусын кодта "Это
Кавказ".
Документ куыд амоны,

афтёмёй педагогикёйы,

психологи ёмё ахуырады
ёндёр къабёзты иртасы-
надон проекттё баххёст
кёнынён академи ёмё
университет сё наукон ав-
налёнтё баиу кёндзысты.

— Университеты ахуыр-
гёнджытё иумёйаг прог-
раммёты архайынмё
ёмё ахуыргёнёндоны
ахуырадон къёпхён уёл-
дёр кёнынмё цёттё сты.
Ацы ёууёл, ёмткёй райс-
гёйё, регионыл хорзёр-
дём фёбёрёг уыдзён, —
загъта Огъуайы-фырт.

ХУЫБИАТЫ Ларисё

Ахуырад

Цёгат Ирыстоны Хетёг-
каты Къостайы номыл пад-
дзахадон университеты
бындурыл сараздзысты
Уёрёсейы ахуырады ака-
демийы наукон центр.

Ёрвылаз регион фосён
бацёттё кёны 180 мин
тоннёйё фылдёр дёр-
зёг холлёгтё. Ацы хъуыд-
даг баххёст кёнынён ёр-
кёрдынц бирёазон ёмё
иуазон кёрдёджытё,
стёй, 19,7 мин гектары
йё  фёзуат кёмён у,
ахём ёрдзон уыгёрдён-
ты авналёнтёй спайда
кёнынц.
Зымёджы фос дары-

нён республикёйы ёп-
пёт хуызты хёдзарёдты
бахъёуы 163,4 мин тон-
нёйы бёрц дёрзёг хол-
лёгтё.

ГУГКАТЫ Жаннё

Хъёууон
хёдзарад

Дёрзёг 
холлёгтё

Цёгат Ирыстоны хёдза-
рёдтё фосён бацёттё
кодтой 143 мин тоннёйё
фылдёр дёрзёг холлёгтё.

Сертификат кёмён
райстой, уыцы сывёллоныл
ёртё азы куы сёххёст уа,
уёд ныййарджытём ис ка-
питалёй скъолайы, уёлдёр
ахуыргёнёндон кёнё кол-
леджы ахуырады аргъ бафи-
дыны бар. Сертификат рай-
сыны хёдфёстё ный-
йарджытём ис сертификаты
фёрёзтёй скъолайы
агъоммё ахуырады аргъ ба-
фидыны бар дёр. Ахуырад
райдайёны бон сывёллон
хъуамё уа 25 азёй кёстёр.
Хицён амалиуёггёнджы-

тё кёй байгом кодтой, фа-
ронёй фёстёмё адёммё
ис ныййарёджы капиталы
хардзёй ахём рёвдауён-
дёттё ёмё скъолаты лёг-
гёдты аргъ бафидыны бар
(ацы рёвдауёндёттё ёмё
скъолатём ахуырадон ар-
хайд ёххёст кёныны бар-
дёттёг сертификат кёд ис,
уёд). Уымёй уёлдай, ный-
йарджытём ис капиталы
фёрёзтёй хицён адёй-
мёгтё-ахуыргёнджытём
цёуёг сывёллётты ахуы-
рады, стёй хицён амали-
уёггёнджыты уагёй кусёг,
сывёллонмё зилёг аген-
тадтё ёмё дыджызёты
лёггёдты аргъ бафидыны
бар.
Ахуыргёнёндон ёмё

Социалон фонд ёмгуыста-

ды тыххёй бадзырд кёд
сфидар кодтой, уёд ный-
йарджытыл ёхцайыл ахуы-
радон лёггёдтё ёххёст
кёныны тыххёй бадзырд
фондён ёвдисыны хёс
ёвёрд нёй. Ныридёгён
бёстёйы Социалон фонды
цёгатирыстойнаг хайад
республикёйы ёппёт уёл-
дёр ёмё астёуккаг сёр-
магонд ахуыргёнёндёт-
тимё (Цёгат Ирыстоны 7

уёлдёр ёмё 18 астёуккаг
сёрмагонд ахуыргёнёндо-
ны), стёй 204 рёвдауёндо-
нимё ёмгуыстады тыххёй
бадзырдтё сфидар кодта.
Ныййарёджы капитал ба-

хардз кёнён ис ахуыргё-

нёндоны цур сывёллоны
цёрынады, стёй сывёл-
лёттём цёст дарыны ёмё
сём зилыны хъуыддёгтыл
дёр (зёгъём, ахуырады
рёстёг ёмдзёрёны цё-
рынад сертификатёй бафи-
дын). Ныййарджыты рав-
зёрстмё гёсгё, ёхца ёр-
выст цёудзысты ёрвыл-
мёй, ёрвылквартёл кёнё
ёхцайыл ахуырадон лёг-
гёдтё ёххёст кёныны тых-

хёй бадзырды амынд ён-
дёр ёмгъуыдтём.
Ныййарёджы капиталёй

спайда кёныны тыххёй
куырдиат барвитынц портал
"Госуслуги"-йы "личный ка-
бинет"-ы фёрцы, Уёрё-

сейы Социалон фонды кли-
ентон службёйы кёнё би-
рёкъабазджын центры.
Куырдиат хорзыл баны-
майыны фёстё фёрёзтё
барвитынц 5 кусгё боны
ёмгъуыдмё.
Уёрёсейы Социалон

фонды регионалон контакт-
центр: 8-800-200-07-81.

Социалон фонды 
регионалон хайады

пресс-службё

Социалон фондёй

Ныййарёджы капиталы программё архайын цы бон
райдыдта, уёдёй нырмё 3600 цёгатирыстойнаг бинон-
тёй фылдёр капиталы фёрёзтё бахардз кодтой сывёл-
лётты ахуырадыл. Ацы хъуыддаг ёхцайё сифтонг кёны-
нён бёстёйы Социалон фонды регионалон хайад радих
кодта 272 милуан сомы.

Ивгъуыд ёнусы фён-
дзайём азты райдайёны
зёххы бын кёй сёвёрдтой
ёмё уыцы рёстёгёй ныр-
мё кёй нё цалцёг кодтой,
Донуадзён ёмё канализа-
цийы республикон куыст-
уаты цалцёггёнён бри-
гадтё уыцы центрон дон-
уадзёнты хётёлтё ивын
райдыдтой.

— Донёй Дзёуджыхъёу
чи ифтонг кёны, уыцы хё-
тёлтё кёй базёронд сты,
уый нымайгёйё, горёты
донифтонгады системё-
йён фёсыкк уёвынёй
тёссаг уыд. Нё респуб-
ликёйы Сёргълёууёг
Сергей Меняйлойы бар-
дзырдмё гёсгё, донуа-
дзён хётёлтё ногтёй
ивын райдыдтам, — зёгъы
авналёнтёй ифтонггёнёг
компанийы разамонёг
Хъараты Тимур.
Цалцёггёнён куыстытё

куы фёуой, уёд Дзёуджы-
хъёуы нуазыны доны сёй-
раг дадзин суыдзён ны-
рыккон ёмё ёдас.

Нё уацхёссёг

Коммуналон
лёггёдтё

Донуадзён 
хётёлтё ивынц
Нуазыны донёй Дзёу-

джыхъёу чи ифтонг кёны,
уыцы донуадзёнты рау-
уатмё 'рцёуёг хётёлтё
Хуссайраг поселочы ног-
тёй ивын райдыдтой.

Фыды уёзёг зынаргъ
у. Лазарты Аслёнбег дёр
1922 азы райдайёны ёр-
баздёхт йё райгуырён
хъёумё. Райдыдта Елхо-
ты станцёйы радгёсёй
кусын, фёстёдёр та ссис
станцёйы хицау. Уай-
тагъд йё фарсмё ёр-
балёууыдысты Дойаты
Азырым, Сёлбиты Ботас,
Зорттаты Гаппо ёмё ин-
нё елхотаг большевиктё.
Иумё ёвёллайгёйё ар-
хайдтой ног цардарёзт
фёллойгёнёг адёмён
бамбарын кёныныл.

”

“

Сывёллётты ахуырадыл

Ёфсёйнагёй архайёг
нывгёнёг уазджыты раз-
мё рахаста йё ёрмадзы
йёхи къухёй конд алыхуы-
зон дзаумёттё:  цирхътё,
ёрдынтё, згъёрхёдёт-
тё, кёрдтё. 35 азы дёр-
гъы Ёлборты ёфсымёр-
тё Аслан ёмё Витали са-
рёзтой 800 кардёй фыл-
дёр. Аслан куыд зёгъы,
афтёмёй сё сёйраг ны-
сан у, нё рагфыдёлты,
раздёр Кавказы зёххыл
чи царди, уыцы хёстонты
хёцёнгёрзты хуызтё
сног кёнын.
Ёрмадзы специалисттё

аразынц хёцёнгёрзтё
скифтё ёмё сёрмётты
стилы, алы куыстыл дёр
зыны рагон культурёйы
ёрмдзёф. Уый тыххёй та
мастертё иртасынц исто-
рион документтё ёмё
хуызистытё. Сё куыстыты
пайда кёнынц ёрдзон
ёрмёгёй: фёйнёгёй,

стёгёй, цармёй, къамбе-
цы ёмё саджы сыкъатёй.
Хъёдын дзаумёттё ара-
зынц тёгёр ёмё кёр-
зёй.

Сергей Меняйло ёркаст
равдысты экспонаттём
ёмё фёнысан кодта,
адёмон ёрмдёсныты
куыстытё кёй сты нё ре-

гионы культурё ёмё ис-
торийы зынгё хай. Куыд
загъта, афтёмёй ног
равдыстыты фёзуат адё-
мён уарзон кёй суыдзён,

ёмё ирон ёрмдёсныты
сфёлдыстадмё цымыдис-
дзинад кёй сырёздзён,
ууыл дызёрдыг нё кёны. 
Сергей Меняйло ма Ёл-

борты Асланён балёвар
кодта  нё дуджы  фыццаг
ёнусы конд акинак (ски-
фаг  цирхъ).

ГАПБАТЫ Алетё

Ёрмдёсныты равдыст

Республикё Цёгат Ирыстон-Аланийы Сёргълёу-
уёг Сергей МЕНЯЙЛО бабёрёг кодта адёмон
ёрмдёснытё ЁЛБОРТЫ ёфсымёртё Аслан ёмё
Виталийы равдыст.

Сё куыстытё — цымыдисаг

Наукон центр сараздзысты

Ацы азы 1 августы амынд унитарон куыстуат электрон
тыхёй ифтонггёнёг кусёндонёй дардта 113 милуан сомы
бёрц хёс. Ивгъуыд мёй унитарон куыстуат электрон ты-
хёй ифтонгады тыххёй бадзырд сфидар кёныны бонёй
фёстёмё баххёст кодта 59,6 милуан сомы бёрц ёппё-
тёй стырдёр фиддон.
Адёмён донифтонгад ёмё канализацийы льготон

ёргътё ёвёрыны тыххёй чи сёвзёрд, уыцы ёнёист ёф-
тиёгтён компенсацийы хуызы Донифтонгад ёмё канали-
зацийы республикон куыстуатён кёй радих кодтой, ёхца
бафыстой федералон субсидийы уыцы фёрёзты хардзёй.

Сёвзёрёг хёс амынд уагёй ёххёстёй бафидынмё
хъавынц, ёмё афтёмёй унитарон куыстуатён уыдзён
фёлхасгонд электрон тыхы аргъ раздёр бафидынмё ра-
ивыны фадат (афтё домы архайёг закъонёвёрынад). 
Уё зёрдыл уын лёууын кёнём: Донифтонгад ёмё ка-

нализацийы республикон куыстуат нымад у Цёгат Ирысто-
ны егъаудёр коммуналон куыстуатыл. Ацы азы 1 февралы
"Россети Северный Кавказ"-имё электрон тыхёй ифтонга-
ды тыххёй бадзырд сфидаргёнёг амынд коммуналон
куыстуат цыбыр рёстёгмё фёлхасгонд электрон тыхы
тыххёй стырдёр хёсдарджыты номхыгъдмё бахастой.
Ныридёгён Донифтонгад ёмё канализацийы республи-

кон куыстуат хёс хайгай фиды, ёмё йё афтёмёй ацы
фёлхасгёнджыты ёппётёй дзырддагдёр къордён —
цёрёнуатон-коммуналон хёдзарады куыстуёттён — ба-
нымайён ис фёзминагыл.

ГОБОЗТЫ Агуындё

Энергетикё

Цёгат Ирыстоны Донифтонгад ёмё канализацийы рес-
публикон куыстуат йёхимё райста ацы азы 15 сентябры
ёмгъуыдмё фёлхасгонд электрон тыхы аргъ "Россети
Северный Кавказ"-ён ёххёстёй бафидыны хёс.

Хёс хайгай фидынц

Цёгат Ирыстоны Нарты ко-
митет стыр ахсджиаг куыст ба-
кодта. Чиныгыл бакусыны тых-
хёй хуынд ёрцыдысты Ирыс-
тоны хуыздёр кадёггёнджы-
тё, ахуырадон кусджытё,
фысджытё, нывгёнджытё,
рауагъдады кусджытё, мыхуы-
ры кусджытё ёмё ёндёртё.
Мёнён хёсгонд уыди Нарты
таурёгътён нывтё скёнын,
ёмё ахорёнтёй сарёзтон 12
баныхасгё нывтёй уёлдай ма
27 чысыл нывы циклон
тексттён, титулён, кадджыты
райдайёнтё ёмё кёрёттён,
ирон адёмон стилмё гёсгё.
Ёз стыр бузныг дён Цёгат
Ирыстоны разамонджытёй,
мёнён мё рагон фёндтё
ёмё бёллиц-нывтёй Нарты
равдисын ёмё Нарты кадджы-
тыл бафёллой кёныны тыххёй
чи сёххёст кёнын кодта. 
Мыхуыры загъдёуыди, текс-

тыл цы стыр куыст ёрцыди
ёмё чиныг рауадзыныл цы би-
рё тыхтё бахардз ис, уый тых-
хёй. Мён фёнды, куыд Нарты
таурёгъты нывгёнёг, афтё
цалдёр ныхасы зёгъын мёхи
куысты тыххёй. Раст зёгъ-
гёйё, кёцыфёнды адёмы
фольклор: ёгъдёуттё, тау-
рёгътё, зарджытё ёмё ён-
дёртё ныв кёнын уыди кёд-
дёриддёр нывгёнёджы
сфёлдыстадон уёззау хёс.
Уыцы хъуыддаджы канд нывтё
кёнын ёмё ахорёнтёй
арёхстдзинад нё, фёлё ма
алы таурёгъы стил дёр, куыд
ёмбёлы, афтё равдисын
хъёуы, ома, йё сныв кёнын
хъёуы, цы адёмыхатты у тау-
рёгъ, уымё гёсгё. Уый тых-
хёй та нывгёнёг хъуамё
бёстонёй зона ивгъуыды за-
маны истори, царды уаг, да-
рёс ёмё сёйрагдёр та, тау-
рёгъ цёй фёдыл у, уыдёттё. 
Уёлдёр кёй ранымадтон,

се 'ппёт уыдоныл иу адёймаг
нё куыста, фёлё сыл куыстой
фёлтёрёй-фёлтёрмё бирё
нывгёнджытё ёмё ахуырад
иртасджытё. Гъе, афтёмёй
нывгёнёгён йё разы вёййы
бирё фёндёгтё ёмё фёл-
варёнтё йё дарддёры куыс-
тён. Ахём дёнцёгтё ис уы-
рыссаг аивады мидёг, кё-
цыйы таурёгъон бёгъатырты,
къулбадёг устыты, дёлимонты
ёмё ёндёрты нывтё кёны-
ныл куыстой хуыздёр нывгён-
джытё ёмё сё равдыстой
канд аив нывты нё, фёлё ма
ахорёнёй конд нывты дёр.
Ахём нывгёнджытё уырыссаг
аивады уыдысты В.Васнецов,
Билибин, Врубель, Поленов
ёмё ёндёртё. Адёмон
сфёлдыстады хуызёгтё кёй
сахуыр кодтой, уымё гёсгё
сын тынг феххуыс сты уырыс-
саг адёмон аргъёуттё ёмё
ёндёртё. Кёй зёгъын ёй
хъёуы, Октябры революцийы
агъоммё Ирыстоны ссарён
нё уыди адёмон сфёлдыста-
ды хуызёгтё, кёцытё хъахъ-
хъёд нё цыдысты, ёгёрстё-
мёй ма хъуыдыйы дёр нё
уыдысты. Царизм талынджы
дардта, ссёста ёмё ёфхёрд-
та нациты, мёт нё кодта адё-
мон культурёйы хуызтё рав-
дисыныл ёмё, цы адёмты ба-
саста, уыдоны национ цёсгом
ёгъатырёй йё къёхты бын
кодта. Нывгёнёгён йёхицён
хъуыди адёмы 'хсёнмё цё-
уын ёмё уым агурын. Ёз
Дзёуджыхъёуы реалон скъо-
лайы куы ахуыр кодтон, уёд
махён, ахуыргёнинёгтён, уы-
рыссаг ёвзаг ёмё литерату-
рёйы ахуыргёнджытё нё зон-
ды уагътой адёмон аргъёутты,
зарджыты, уыци-уыциты, тау-
рёгъты ахадындзинад. Мах-иу
сёрды улёфты рёстёджы куы
ацыдыстём нёхимё, ёмё-иу
куы 'рыздёхтыстём фёстё-
мё, уёд-иу нё ахуыргёнджы-
тён радтам, хёдзёртты-иу
цытё бакуыстам, уыдон. Лите-
ратурёйы ахуыргёнджытё
ахём методёй кёй кусын код-
той, уый мах бар-ёнёбары
куыстыл ёфтауын кодта. Ма-
хён дёр-иу нё сёрызонд
хъёздыг кодта адёмон сфёл-
дыстадёй. Уыцы куыстытёй
нын фёстагмё бирётё нывтё
аразынён сбёззыдысты. 
Адёмон таурёгътимё ба-

зонгё дён мё сабион бонтёй
фёстёмё. Мё зёрдыл
ёрыфты ахём ныв. Дыгур.
Дур-Дуры хъёу. Рагон даргъ
уазёгдоны бадынц уёздёттё.
Арты фарсмё — хистёрты
къорд, къулгёрон фёсивёд

куыд хистёрёй лёууынц, уы-
донён бар нё уыди хистёрты
ныхасмё дзырд ёппарын, фё-
лё-иу ёрмёст, ёнёдзур-
гёйё, хъуыстаиккой хистёры
ныхасмё. Къултыл тыбар-ты-
бур кёнынц сыгъзёриндоны
ёмё ёвзистдоны тылд хё-
цёнгёрзтё. Ёнцад бадёг зё-
ронд лёгты ёмё ёнёзмёлгё
лёууёг фёсивёды сыгъзё-
рин ёмё ёвзист сёр бёрцы-
тё, хъаматё, дамбацатё ёрт-
тивынц уазёгдоны…
Зёронд лёг йё фёндыр

сифтындзы, фидар ёмё ёу-
уёнкджын хъёлёсёй хъырнын
райдайы йё фёндырёй. Фён-
дыры цагъд хъуысы сабыр
ёмё фёлмёнёй. 
Кадёггёнёг цы арф хъуы-

дытё фёзёгъы, уый райдайы
афтё: "Фёхъёр, зёгъы, кодта
Нарты Сослан Ёртё Нартмё:
"Абон майрёмбон, иннё май-
рёмбонмё Уазайы Хохмё,
Хъазён фёзмё чи нё рацёуа,
уымён тыхёй йё хёдзарёй
рахёсдзыстём йё къаннёг
лёппуйы". 

"Ныккуыдта, зёгъы, Албе-
джы фырт чысыл Тотрадзы мад
йё авдёны уёлхъус: "Нё мыг-
гаг фесёфти, Сослан ёй зоны,
нё хёдзарёй зёронд Албе-
гёй дарддёр кёй никёмён
ис ацёуён Хъазён фёзмё,
ёмё Сослан сфёнд кодта Ал-
беджы мыггаг сыскъуынын йё
рагон масты тыххёй".
Уёд, зёгъы, йёхи айвёзта

чысыл Тотрадз йё авдёны
ёмё загъта йё мадён: "Рай-
хал мын мё авдёны бёттён-
тё, ёз мёхи арёвдз кёнон
Хъазён фёзмё ацёуынмё". 
Ноджы та тынгдёр нык-

куыдта мад: "Кёдём цёуыс,
мё къона, нырма дё хъуымыз
дё дзыхёй куы кёлы, уёд,
Сосланыл дёхи куыд барыс".
Уёд, зёгъы, чысыл Тотрадз

йёхи айвёзта, ёмё авдён
нызгъёлёнтё и. Йё нывёр-
зёны фёйнёг Сау хохмё фё-
хаудта, йё быны фёйнёг та
Урс хохмё фёхаудта. Ёмё
рагёпп ласта Тотрадз йё фи-
дар къёхтыл, йё мады арвмё
феппёрста ёмё та йё
фёстёмё йё домбай къухтёй
рацахста ёмё йё зёхмё ёр-
хауын нё бауагъта".
Уыцы таурёгъ мын ме 'взонг

зёрдё афтё сызмёлын кодта,
ёмё-иу мё алы хатт, хёхтём
ёмё хъёдтём кёсгёйё,
фёндыди къаннёг Тотрадзы
авдёны пырхыты стыр хёйттё
фенын. Мён афтё тынг уыр-
ныдта, цыма Нарт адёмон
фантазийы не сты, фёлё цы-
ма ёцёг цардысты ёмё цё-
рынц. 1894 азы мын фыццаг
хатт фадат фёци Хохы Дыгур-
мё бафтын, ёрдзы рёсугъд-
дзинад фенын, сёйрагдёр та
бирё таурёгътё, кадджытё,
зарджытё ёмё ёндёртё фе-
хъусын ёмё адёмон тау-
рёгъгёнджытёй цыдёртё
ныффыссын. Уыцы тау-
рёгъгёнджытё удёгас рагёй
нал сты, фёлё уёддёр уы-
дысты кадджын, куыд Нарты
кадджыты дёсны зонджытё,
афтё. Ахёмтё сты: Саулаты
Дзёрёх, Бёзиты Саулох,
Дауйты Дукундр. Уыдон мын
уёд адёмон таурёгътё мё
сёрымагъзы ныффидар код-
той. Уый фёстё мёнён мё
сёнттё уыдысты, цёмёй ёз
хёхтём ацыдаин, адёмон тау-
рёгътём хъуыстаин ёмё сё
ныффыстаин. Афтё сабыргай
ёз хорз базонгё дён Нарты
таурёгътимё. Фёлё тау-
рёгъгёнджыты дзыхёй ныф-
фыссын уый — иу хъуыддаг,
дыккаг та — Нарты хъайтарты
хуызтё нывтёй равдисын,
ёмё сфёлдыстады сагъёсты
бацыдтён. 
Уый уыд афтё — Ленингра-

ды нывдёсныйады академимё
мёхи куы цёттё кодтон, уёд
сфёнд кодтон "Нарты куывд"-ы
эскиз радтын. Ёз сныв кодтон
куывды бадёг бирё ирётты,
цухъхъаты мидёг, хъаматимё,
уыдоны ‘хсён та — астёуёй
фынгыл, кафыдысты Нарты
хъайтартё: куыд равдисын
хъёуы, уый, зёгъгё. Ёз мё
куыст куы радтон академийы
инспектор Беляковичмё, уёд
мём уый ёнёууёнк каст ёр-
бакодта ёмё мём радта ахём
фарста: "Ёмё уый та циу?
Ёрра фесты ёви цы, фынджы
уёлё цы кафынц?" Нывкёны-
нады академийы инспектор Бе-
ляковичы ныхёстё мё ахём
сагъёсы бацёуын кодтой

ёмё загътон мёхицён, Нарты
сныв кёнын ёнцон хъуыддаг
нёу, ёмё йын ницы хатын,
адёмон сфёлдыстад нывдёс-
ныйады аивады куыд равдисын
хъёуы, уый, зёгъгё. Ёз
сфёнд кодтон, цёмёй Нартыл
мауал кусон, цалынмё уыцы

дёсныйадыл нё сахуыр уон
стыр нывгёнджыты амындёй,
уёдмё. Нарты равдисынён
мын фёндаг бацамыдтой,
уёлдёр кёй кой ракодтон, уы-
цы нывгёнджытё: Васнецовы,
Билибины, Врубелы, Поленов
ёмё Рерихы конд нывтё. Ёз
мёхи цёстёй федтон, уыдон
куыд лёмбынёг ёмё зёрдиа-
гёй ахуыр кодтой уырыссаг
фыдёлтыккон адёмон сфёл-
дыстад, дарёсы хъёд, ныв-
гёндтё хуыйын, хъёдыл ныв
кёнын, археологи, истори,
уазнывты фыссыны истори,
ёмё адёмёй равзёргё дёс-
ныты. Ёз уёлдай тынгдёр мё
зёрдыл бадардтон нё про-
фессор, аивады историйы ака-
демик Жебелевы ныхёстё.
Уый дзырдта: "Нё скифты бай-
зёддаг фыдёлтён нын ницы
фыссынады документтё базза-
ди ёмё нын, уымё гёсгё, сё
материалон культурё сахуыр
кёныны фёрцы сё истори
ёнёмёнгёй сахуыр кёнын
хъёуы".

1907 азы куы 'рцыдтён ёз
мё райгуырён Ирыстонмё,
уёд архайдтон ныв кёнын алы
хуызон цыртыты мыггёгтё,
фарстон зёрёдты рагон ёгъ-
дёуттёй, дарёсёй, хёцён-
гарзёй ёмё ёндёртё. Уыцы
рёстёджы Дзёуджыхъёуы
Красноярскы уынджы цардыс-
ты ёмё куыстой саргъгён-
джытё, топпаразджытё, ёр-
хуыгуырдтё, зёрингуырдтё.
Ёз сын сё дёсныдёртимё
базонгё дён, бирё цёуыл-
дёрты сахуыр дён ёмё ма
ёгёрстёмёй сё алыхуызон
арёзт ёмё ёвзистдоны тылд
хъаматимё дёр базонгё дён.
Хъаматё-иу хуындысты,
"ирон", "кёсгон", "дагъистай-
наг" ёмё ёндёртё хёххон
адёмты мыггёгтёй. Орна-
менттё сахуыр кёнын ёмё
техникёйы тыххёй-иу мын
ёнёхъён лекцитё бакастыс-
ты. Арёх-иу сём ссардтон
рагон нывёфтыд хъуымёцтё
ёмё хотыхтё — ёхсаргёрд-
тё, згъёр худтё, тахъатё сё
рагон хуызтимё, ёгёрстё-
мёй ма-иу керамикё дёр,
ёцёг-иу сё фылдёр хай —
дагъистайнаг — сё куырдадз
уыди хуымётёг, стыр цыргъ-
гёнён дуртё ёмё ёндёртё.
Ёрхуы, ёвзист, ёфсёйнаг,
хъёдёрмёг, — уыдёттё-иу
мё хъуыдыты ахастой рагон
Нарты заманы бёстём, кё-
цыйён уёларвон куырд Куыр-
далёгон йё куырдадзы Нарты
Батрадзы сёрста. 

1910 азы та ёз ногёй
сфёнд кодтон Нартыл баку-
сын. Уыцы рёстёджы нын фа-
дат фёци нывгёнджыты къорд
саразын, уырдём бацыдысты
бынёттон нывгёнджытё, ныв-
кёнынады ахуыргёнджытё
ёмё аивад уарзджытё. Ма-
хён нё къухы бафтыди ам
равдыст саразын. Уым ёз
равдыстон, фыццаджыдёр,
Нарты Сосланы, Уырызмёджы
ёмё Хёмыцы. Уыцы аз мы-
хуыры рацыди мё фыццаг чи-
ныг дыгурон диалектыл — "Ди-
горон кадёнгитё". Уыцы чины-
гён нывтё скодтон мёхёдёг.
Сёйрагдёр бынат дзы ахста
нарты Ацёмёзы таурёгъ, уёд
фыццаг скодтон иллюстрацитё
Нартён, Ацёмёзы таурё-
гъён. Ацёмёзы зарёгён ис
йёхи истори. 1899 азы мё
фыд куы амардис, уёд ын йё
гёххёттыты ссардтон уырыс-
саг шрифтёй фыст "Ацёмёзы
таурёгъ". Уыцы фысты мидёг
уыдис ёрмёст, афтё загъд
кём цёуы, зёгъгё, Ацёмёзы

уадындзы цагъд ёмё зардёй
ёрдз райхъал вёййы, уыцы
бынат. Уыцы зарёджы хай-иу
арёх фехъуыстон Дыгуры мё
сабион бонтёй фёстёмё,
фёлё ёз уый ёнхъёл никуы
уыдтён, ёмё уый стыр эпикон
уацмысы чысыл хай у, зёгъгё.
Уый та фёстагмё профессор
Абайты Васо схуыдта "Нарты
таурёгъты налхъуыт-налмас".
Уыцы зарёджы уый йё чиныг
"Ирон эпос", зёгъгё, уым ёх-
хёстёй радта дёлрёнхъон
тёлмацёй. Уый фёстё уыцы
зарёг ёз ёнёхъён кадёгёй
фехъуыстон адёмон зарджы-
тё зонёг ёмё йё лёппуйы
бонтё рёгъаугёстимё ёмё
фыййёуттимё чи арвыста, уы-
цы кадёггёнёг Хъуыбадты
Сосланёй. Ёз ёй уый ныхёс-

тёй фыццаг хатт кёрёй-кё-
ронмё ныффыстон. Фёстаг-
мё йё баххёст кодтон дыгу-
рон ёндёр кадёггёнджыты
варианттёй. Зёгъын хъёуы
уый, ёмё, фыййау Ацёмёз
дыгурон варианты куыд уыдис,
афтё нё уыди ирон варианты.
Ирон варианты Ацёмёз ёв-
дыст цёуы бёстонёй.
Паддзахы цензурё мын мё

"Дигорон кадёнгитё" аст азы
бёрц хъизёмарёй мардта,
ёмё сё уёд ёз мёхи хар-
дзёй ныммыхуыр кодтон Шу-
валовы типографийы, нывтё
дёр сын скодтон мёхёдёг.
Уыцы чиныджы къухфыст цен-
зурёмё лёвёрд ёрцыд 1902
азы, мыхуырмё та йын бар
радта ёрмёст 1910 азы. Уыцы
хъуыддаг ёвдисён у, царизм
цас "аудыдта" йё цагъаргонд
адёмы фольклоры райтынгыл,
уымён. 

1914 азы ёз иллюстрацитё
скодтон Нарты ёндёр кад-
джытён. Мё фёнд уыди, цё-
мёй уыдон дёр рауагътаин

ахём чиныгёй нывтимё, фё-
лё мё бакъуылымпы кодта ду-
неон хёст. Ёрмёст Советон
хицауады рёстёджы мын фа-
дат фёци Нартыл кусынён. 

1926 азы ёз ныффыстон
"Нарты куывд". Ууыл дзёвгар
фёкуыстон. Йё ныв кёнын
куы сфёнд кодтон, уёд мё
разы хёс ёрёвёрдтон, цё-
мёй типтё ссардтаин адёмы
'хсён. Уырысы нывкёныны
хуыздёр дёснытё Иванов, Ре-
пин, Суриков, Васнецов ёмё
ёндёрты нывтыл кусыны ме-
тод мын тынг феххуыс ис. Мё
дарддёры куыстён ёз радтон
Нарты сёйрагдёр хъайтарты
нывтё, суанг Уырызмёгёй
Батрадзмё. Гъе, уый тыххёй
мё дарддёры куысты мидёг
архайдтон ууыл, цёмёй рав-

дыстаин Нарты типтё уыцы
нывы. Типтё равдисыныл ар-
хайдтон, Нарты таурёгъты сё
адём куыд ёвдыстой, афтё.
Се 'ддаг хуызтё сын афтё ёв-
дыстой, зёгъгё, Уырызмёгён
уыди миты хуызён урс зачъе-
тё, уёнгты кондёй та ёрыгон
лёппуйы хуызён. Нарты
Сосланён уыд фётён уёнгтё
ёмё нарёг астёу. Зёххыл-иу
куы хуыссыди, уёд-иу тёрхъус
алыгъди зёххёй йе уёнгты
'хсён. Нарты Батрадзы цёсты-
тё-иу абарстой, сё асмё гёс-
гё, куыройы фыдтыл ёмё сё
ёвдыстой ёндонхуызёй. Йё
фыд Хёмыц уыди бурзачъе-
джын. Уый йё зондджын,
хиуылхёцгё, рёстдзёвин
ёмё рёдау ёфсымёр Уырыз-
мёгёй хицён кодта, рог зон-
дыл хёст кёй уыди ёмё ис-
кёй устыты фёдыл кёй хатти,
уымёй. Нарты Деденёджы
фырт Арёхцау ёвдыст уыдис
ахёмёй: "Дардёй ёрбас-
сёста урс мигъ, йё сёрты
тахтысты сау халёттё, уый

нёу мигъ, фёлё у Нарты Де-
денёджы фырт Арёхцау йё
урс бёхыл, йё сёрмё сау
халёттё нё тыгуыр кодтой,
фёлё тахтысты йё бёхы
цёфхадёй ёппаргё къуы-
бёрттё ёмё, сау уаццагау,
йё кард сау зёхх хахх кодта,
кёцы ёххёссыд йё уёлё
ауыгъдёй суанг зёхмё". Ин-
нё варианты Нарты Сослан
ёрвыст уыди Нартёй уёйыг
Мукарайы зёххыл ёххормаг
хъом хизынмё, уый фыййауы
хуызы ёвдыст цёуы афтё:
"Сослан-иу барёй йё пёлёзы
бын бамбёхста йе 'хсаргард
ёмё йё фаттё, йёхёдёг
таиу йёхи мёгуыр фыййауы
хуызён акодта".
Нарты Сырдоны тыххёй

загъдёуы: "Сырдон йе стыр
рихиты бын бамбёхста дыууё
тахынёджы ёмё-иу йёхи аф-
тё ёвдыста, цыма-иу йе 'вза-
гёй астёрдта йё салд рихи-
тё, уый та-иу тахынёг ас-
тёрдта" кёнё Нарты Сырдон
уыд "коса", ома йын зачъетё
нё уыди, фёлё уыди стыр ри-
хиджын… Кадджыты мидёг
утёппёт хуыз ёвдисёнтё
хъуамё ёвдыст цёуой уыцы
фёлгонцтёй, уымён ёмё
Нарты хъайтартё афтё аив
ёвдыст цыдысты. 
Хохы Дыгуры мын амыдтой

Нарты Сосланы зёппадз
Мёхческмё хёстёг Мёцу-
тёйы. Уыцы ран уыди ёвё-
джиау стыр стёг. Бынёттон
цёрджытё йё хуыдтой Нарты
Сосланы стёг. Нывгёнёг, уы-
мё гёсгё, Сосланы ныв кодта
стыр егъау нёртон лёгёй. Аф-
тёмёй дёсгай азты дёргъы
мё сёр хъуыдытёй дзаг код-
та, зёгъгё, Нарты Сосланы цы
хуызёй равдисон нывы мидёг.
Куыст уыди дёргъвётин, фё-
лё кадджын куыст, ёмё
фёстагмё аив рауади. Ёры-
гон нывгёнджытён уыцы
хуызёнёй сё бон у зонын,
куыд ёгъдауёй ёвзёрыдысты
Нарты нывтё. Зёгъын ма хъё-
уы уый, ёмё, рагон скифты-
сёрмёттё ёмё алантё уё-
лёдарёс сахуыргёнгёйё,
Уёрёсейы хуссары алы хуы-
зон археологон ахуырады
руаджы мын феххуыс ис, эпосы
цы зын раиртасён бынёттё
уыди, уыдон базонынён. Мё
лёппуйы карёны куы уыдтён,
уёд-иу, адёммё арёх
ёфтгёйё, уыдтон канд ирон
ёлдёрттём нё, фёлё кусёг
адёммё дёр, стём ссарён
чи уыдис, ахём рагон дзау-
мёттё. Мёнён фадат фёцис

хёцёнгёрзтё фенын —
згъёрджын рон ёмё 'хсаргар-
димё Магкоты Хазбийы хё-
дзары, Цыколайы хъёуы. Ра-
джы заманы уацайрёгты цы
рёхысёй бастой, уый та —
Акъотём, Чырыстонхъёуы
згъёр худ ёвзистдоны тылдёй
— Гайттатём, Куырттаты комы,
фаттё, ёрдынтё, ёвзист до-
ны тылд сёргътё. Цыколайы
Цёрикъатёй иу хёдзары ёз
сныв кодтон рагон заманы
рёстёджы хёдзары ёрхуы
дзаума — ахём формёйё
арёзт уыди, ёмё ёндёр ран
ахём никуы разынди,
ёгёрстёмёй ма Дагъистаны
дёр. Ёз нё дзурдзынён
ёрхуы агты тыххёй, уыдон-иу
алы хатт дёр уыдысты Дыгуры
дёр ёмё Уёлладжыры кёмт-
ты. Гъе, уыдёттё се 'ппёт
уыдысты нывгёнёгён хорз
ёрмёг, цёмёй Нарт ёвдыст
ёрцыдаиккой сё царды уагмё
гёсгё: ёз дёр "Нарты куывд"
ныффыстон уымё гёсгё. Уы-
цы нывён ма уымёй уёлдай
райстон хохы Дыгуры, Мёх-
ческы хъёуы рагон зёронд
хёдзёртты архитектурон мо-
тив, кёцытыл цыдис 200 азтё.
Цёвиттонён райсём Мёхче-
скы хъёу Дакъойты Дикъойы
хёдзар, ёмё афтё ноджы
Задёлескы хъёу 1890 азы.
Цёджындзтыл валютётё ныв-
гонд уыдысты фыры сыкъаты
хуызён. 
Мё ныв "Нарты куывд"-ы

Сосланы кафт. Нарты таурёгъ-
ты мидёг ёвдисы, Сослан
ёмё Челёхсёртёг быцёу
кафт кём кёнынц, раздёр —
фынгыл, стёй та кёхцыл, уыцы
бынат. Мёнён фадат фёци
мёхи цёстёй фенын ахём
быцёу кафт, иуён йё сёрыл
бёгёныйё дзаг кёхц, ёмё-
иу дзы уый кафгё-кафын иу-
нёг ёртах дёр нё акалдта,
аннё та-иу сгёпп кодта фынг-
мё, уымён та-иу йё сёрыл
уыдысты хъёдын кёхцытё нё,
фёлё бёгёныйы ёвгтё,
стёй та-иу фынгёй зёхмё ра-
гёпп кодта, иунёг авг дёр-иу
дзы нё ахаудтаид. Ахём
хёрзарёхст кёфтытё-иу кёд-
дёриддёр уыди Ирыстоны
фёсивёдён. Уыдон-иу уыцы
кёфтытё сёрмагондёй нё
ахуыр кодтой. Гъе, уыцы ирон
фёсивёды ёвзыгъд кёфтытё
фенгёйё, мё зёрдыл ёрёф-
тыди "Нарты куывд"-ы сюжет
радтын, уымён ёмё уый Нар-
ты таурёгъты текстмё хёрз-
ёввахс лёууыди сё куывдтём
гёсгё. Цас бёстондёр зонгё
кодтон Нарты таурёгътимё,
цас фылдёр бындуронёй
ахуыр кёнын райдыдтон зё-
ронд цард ёмё йе 'гъдёуттё
ёмё Ирыстоны царды уаг,
уыйас мё сёрызонды арф
ныххызтис уыцы зондахаст,
зёгъгё, Нарты эпос у ирон
адёмён сёхи сёрмагонд
сфёлдыстад, лёмбынёгёй
ёвдыст ёрцыди сё ивгъуыды
истори. 1940 азы Хуссар
Ирыстоны паддзахадон рауагъ-
дад мыхуыры рауагъта чиныг
"Нарт" ёмдзёвгёты хуызы.
Уыцы чиныгмё бацыди 23 ба-
вёргё нывы мён иллюстраци-
гондёй. Иу цикл дзы ёвдыст
ёрцыди рагон Нартёй Уёрхёг
ёмё йё фыртты агъоммёйё,
Андиаты Барисы текстмё гёс-
гё. Мён уыцы рауагъды дёр
бирё кусын бахъуыди ног
фёлгонцтё равдисыныл Нар-
ты райдайёнёй, суанг Нарты
сёфты онг. Уырызмёг, Сата-
на, Сослан, Батрадз, Сырдон
ёмё ёндёрты фёлгонцтё ёз
ёвдыстон, "Нарты куывд" куыд
уыди, афтё, цёмёй мё уар-
зон Нарты хъайтарты фёл-
гонцтё дарддёр сё нывты
хуызёй иппёрд ма 'рцыдаик-
кой. 

1946 азы Цёгат Ирыстоны
АССР-йы Нарты хицауадон ко-
митет мын бахёс кодта ил-
люстрацитё скёнын, кёцытё
ныр рацыдысты "Нарты тау-
рёгъты чиныджы". Ёз мё дёс
ёмё дыууиссёдз азы нывкё-
нынады куысты бацархайдтон
уыцы хаххыл, — райдианы цы
сфёнд кодтон, уыдон ёппё-
тёй адёмы рёгъмё рахёссы-
ныл, ёмё, кёд мёнён мё
бон бацис ирон адёмы Нарты
эпосы тых ёмё хъомыс уёд-
дёр иу чысыл равдисын, уёд
уый тыххёй ёз иттёг бузныг
дён Цёгат Ирыстоны АССР-йы
хицауады сёргълёуджытёй,
мёнён чи радта ирон адёмы
Нарты эпосы стыр мёсыгмё
дур бавёрыны фадат.

ТУГЪАНТЫ Махарбег,
Цёгат Ирыстоны АССР-йы

адёмон нывгёнёг 
"Рёстдзинад"-ы 

архивёй

Нартиадёйы аз

1948 азы Цёгат Ирыстоны рауагъдады мыхуыры рацыд
уырыссаг ёвзагыл "Нарты кадджыты" чиныг Хъулаты
Хъуыбадыйы раздзырдимё. Уыцы чиныджы рацыд ёвди-
сён у, Цёгат Ирыстоны АССР-йы фёллойгёнджытён, Ле-
нин-Сталины партийы разамынды фёрцы, сё культурё
ёмё сё истори бёрзонд кёй схызти, уымён. 

Куыд куыстон 
кадджыты нывтыл

“Нарты куывд”

“Ацёмёз уадындзыл цёгъды”

ИРОН ТЕАТР

РЕКЛАМЁ, ХЪУСЫНГЁНИНЁГТЁ

Таймураз Дзёуджыхъё-
уы каст фёци Цёгат
Ирыстоны педагогон инс-
титуты физкультурёйы
факультет, хъёбысёй хё-
цын та райдыдта ёртын-
дёсаздзыдёй. Йё сыхаг
ёй  йёхи хуызён лёппу-
тимё аласта спортивон
интернатмё, ёмё дзы
фёци цыппар азы. "Дыу-
уё лёппуйы арвитыныл
сё ныййарджытё уайта-
гъд сразы сты, фёлё ёз
та, куыд фёзёгъынц,
"хёдзарон лёппу" уыд-
тён, хи найынмё дёр мё
мадёй мёхи хъуамё ра-
куырдтаин. Иу бон дын
нёхимё ёрбацыдтён,
абоны хуызён ёй хъуыды
кёнын, ёмё стъолы уёл-
хъус мё мад ёмё мё хо
бадынц. Радзырдтон сын,
зёгъын, лёппутё цёуынц
спортивон интернатмё.
Мё мад афтё, ёз дёр,
дам, дё ауадзин. Бацин
кодтон ёмё йё афарстон:
"Уадзыс мё?" Уый уай-
тагъд "нё", зёгъгё, хъё-
бёрёй загъта.
Ёппынфёстаг мамё

сразы. Ёвёццёгён,
ахъуыды кодта, нё ныб-
быхсдзынён ёмё мёйы
фёстё нёхимё сыздёх-
дзынён. Мё мад раст
хъуыды кодта, — худгёйё
ёрымысыд Таймураз. —
Ёцёгёйдёр, мё мёйы
фёстё нёхимё тынг
фёндыд. Фёлё нё ёнё-

хъён уынгёй фёндараст
кодтой, ёмё мём худинаг
фёкаст фёстёмё сыз-
дёхын".
Ныртёккё Таймуразмё

тренировкётём цёуынц
алы кары лёппутё, фыл-
дёр хатт сё райсы фыц-
цаг къласёй. Йё абоны
хъомылгёнинёгтё сё
хъарутё бавзёрстой Цё-
гат Кавказы федералон
зылд ёмё Уёрёсейы
ерысты, ис сём уырдыгёй
хёрзиуджытё. Мемё ны-
хас кёнгёйё, Таймураз
аджы цыдёр змёнты. Ёз
ём ныккастён —  разын-
дис дзы хъёрмхуыпп.
"Лёппутён сихор цёттё
кёнын. Ам ёз тренер дёр
дён, хёринаггёнёг дёр,

ныййарёг мад ёмё фыд
дёр. Ам уал уыдзыстём,
цалынмё хёринаг кёны-
нёй нё бафёллайон,
уёдмё", — худы та Тайму-
раз.
Тренировкё дёр фед-

тон. Мызуры зал стыр нёу,
фёлё сыгъдёг ёмё рай-
дзаст. Лёппутё тренермё
лёмбынёг хъусынц ёмё
йын йё амынддзинёдтё
ёххёст кёнынц. Бёрёг у,
сё зёрдёмё цёуы, цы
архайынц, уый.

"Кёй зёгъын ёй хъё-
уы, мёнён сёйрагдёр у
тренировкёты фёстиуёг,
фёлё сыл уёддёр
ауёрдгё кёнын. Нё мё
фёнды, цёмёй ёстдёс
азмё сё хъарутё фёуой

ёмё хъёбысхёстыл сё
зёрдё сивой. Мёнён
сёйрагдёр у хъёбыс-
хёсты алы сывёллоны
дёр бахъахъхъёнын", —
зёгъы Таймураз.
Ёз та тренировкёйё

цыдтён хъёлдзёг зёр-
дёйё. Сабиты хъысмёт
дызёрдыггаг нёу, Му-
рийы-фырт сыл ауды, куыд
йёхи сабитыл.  Афтёмёй
сывёллёттём сёвзёры
тырнынад спорты бёр-
зёндтём схизынмё. Ёу-
уёндён ис, Таймуразы
хъомылгёнинёгты уёла-
хизты тыххёй ма кёй фе-
хъусдзыстём.

ГАПБАТЫ Алетё

Адёймаг — йёхи бынаты

Сё хъысмёт
дызёрдыггаг нёу

Октябрыхъёуы ныр
ёхсёз азы лёппутён
уёгъдибар хъёбысхёсты
сусёгдзинёдтё амоны
МУРИТЫ Таймураз. За-
лы йё нё баййёфтам.
Куыд рабёрёг, афтёмёй
йё хъомылгёнинёгты
хохмё аласта. Ёз дёр
бирё нё фёсагъёс код-
тон, афтёмёй сё фёстё
араст дён.

Дзуаппытё 
26 августы
мыхуыргонд
дзырдбыдён
ФЁРСЫРДЁМ:

Хуыснёг. 7. Тарваз. 8.
Ёнёлаз. 10. Дуар. 12. Де-

Каскё. 17. Ёнёис. 20.

Рагъхъёд. 24. Уис. 26.
Ёнтёф. 28. Ёнгуз. 31.

Крит. 38. Тарусё. 39.
Барчъи. 40. Радзырд. 41.

БЫНЫРДЁМ:
1. Фындз. 2. Ивар. 3.

Гаагё. 4. "Хонгё". 5.
Ссад. 6. Гёлиз. 7. Тала. 9.
Зети. 11. Аксу. 13. Хёр-
гёфс. 14. Лёзгъёр. 15.
Куатё. 16. Скъёт. 18.
Ёрхёг. 19. Ссёдз. 20.
Ему. 21. Урс. 25. "Ирис".
27. Нарт. 29. Уари. 30.
Ёмгар. 32. Ёхсид. 33
Абази. 34. Стуан. 36.
Гарз. 37. Къус.

ФЁРСЫРДЁМ: 1. Уё ноггуырд... уёд! 5. Мёргъты атахт хъарм бёстём. 9. Дзёгъёлдзырд. 12. Арёнцё-
джындз. 14. Йё къахы ёлгътыл дёрдтыл ёрзилы, йё ... тилы. (Къоста). 15. Къуыдыркалм, сынт. 16. Барджыты
ерыс. 18. Дзаджджын гуыл. 21. Стыр, дынджыр. 22. Лёппын карк. 23. Уырынгон. 24. Дунейы сёфт адёмон сфёл-
дыстады. 26. Сакъадах Японы. 28. Дыргъбёлас. 30. Хъуым, хуыдым. 33. Зымёгон уёлёдарёс. 37. Рагъ. 38. Нёр-
тон, цёстуарзон. 39. Горёт Казахстаны. 40. Дунейы цыппар фарсы амонёг. 41. Нарты кадджыты архайёг. 42. Хи-
лаг.
БЫНЫРДЁМ: 2. Къардиу, хохёй фёлгёсён бынат. 3. Лёмарёнтё. 4. Цёугёдон Фёскавказы. 6. Ахуыр. 7.

Дзидзайё конд хёринаг. 8. Нымад, нымёц. 10. Зынаргъ хъуымац. 11. Бёласы мыггаг. 13. Адёмон сфёлдыстады
хуыз. 17. Цуаноны хёцёнгарз. 18. Хилаг кёрдёг. 19. Стыр промышленнон горёт Ираны. 20. Минералон дон. 25.
Поэтикон уацмысы формё. 27. Уырынгон. 29. Тыппыр, нёрст. 31. Низыхатт. 32. Сёгъы лёппын. 34. Четёнёй ём-
бёрст рёстёгмё цёрёнбынат. 35. Донкъубал Сахалины облёсты. 36. Таурёгъон адёмыхатт ирон адёмы сфёл-
дыстады. 37. Хъёддаг маргъ.

Дзёуджыхъёуккаг
Чысиаты Владимир
ёмё Цогойты Батрадз
стъарапойлёгтён ра-
дзурдзысты рагон уё-
лёдарёс аразыны фё-
дыл проекты тыххёй ха-
бёрттё. Ацы хабар фе-
хъусын кодта "Ставро-
польская правда".
Тётёйраг сахары —

Кавказмё бацёуёны
археологийы егъаудёр
цыртдзёвёны, фыццаг
цёрджытыл кёй ныма-
йынц, Стъараполы му-
зей-фёдзёхст бынатмё
ёрбацёуёг ахуыргёнд-
тё мах дуджы агъоммё
X-VII ёнусты цёрёг уы-
цы хъобайнёгты ногёй
арёзт бёрёгбоны уё-

лёдарёс равдисдзысты.
Историктё уёлдай фыл-
дёр ёргом аздахдзысты
ингёнты ард сырдты
нывтимё дзаумёттём.

Нё уацхёссёг

Археологи

Рагон 
уёлёдарёс
Цёгатирыстойнаг

ахуыргёндтё Стъара-
полы равдисдзысты
мах дуджы агъоммё
X-VII ёнусты цёрёг
хъобайнёгты рагон бё-
рёгбоны уёлёдарёс.

Цёгат Ирыстоны Ахуырад ёмё наукёйы ми-
нистрады минёвар куыд фехъусын кодта, афтёмёй
дефектолог, психолог, логопед ёмё ёндёр специа-
листты кусёнуёттё сывёллёттимё фембёлдмё
цёттё сты. Сабитимё индивидуалон ёмё коллекти-
вон ахуырад ёххёст кёныны фадат цёмёй уа, ку-
сёнуёттё ног дзаумёттё, хъазёнтё ёмё нырык-
кон техникёйё ифтонггонд сты ахём уагёй.
Рагагъоммёйы ёххуысы службё нымад уыдзён

сывёллётты райрёзты хицёндзинёдтё рагацау
ёргом кёнынён ахъазгёнёг кусёндоныл.

САУТЁТЫ Тамилё

Ахуырад

Сабитён ёххуыс 
кёнынён

Ёнёниздзинады цыбыргонд гёнёнтимё 1-3-
аздзыд сывёллёттён ёххуыс кёнынён Дзёу-
джыхъёуы рёвдауёндон "Солнышко"-йы бай-
гом уыдзён рагагъоммёйы ёххуысы службё.

Ёгъдау ёмё ёфсарм цы адёймагмё
вёййы, уый кёддёриддёр у уарзон

адёмён. Бирё хорз миниуджы-
тё схай кодта Хуыцау Дзгойты
Хадзыбатыры чызг Азёйён
дёр. 

Азё цёргё ёндёр уын-
джы кёны. Нё кёр-
ты цёры йё чызг
ёмё йём арёх
ёрбауайы, аф-
тёмёй йё ба-
зыдтой нё кёр-
ты цёрджытё.
Нё цины, нё

хъыджы рёстёг
вёййы немё. У уёз-
дан, зёрдёхёлар
ёмё ёрхъуыдыджын

сылгоймаг. Ирон ёгъдау
ёмё ёфсарм бёрзёнд-

ты хёссы, нёртон сылгоймагау. У
ёнёзивёг, фёзминаг цыфёнды

хъуыддаджы дёр, зондамонёг кёстёртён.
Бирё хорздзинёдтё сарёзта йё царды мидёг, йё фёдыл рухс фёд ёмё

мысинёгтё уадзгё. Зонгё у бирё депутаттён, йе 'ххуысы хай кодта хёрзаудён
фонд, "Азау"-ы уёнг уёвгёйё. Дзырд сё нё фёуыдзынён цыбырёй. 
Ацы бонты Азё бёрёг кёндзён йё райгуырён бон, ёмё мё зёрдиагёй

фёнды уый фёдыл ын арфётё ракёнын нё кёрты цёрджыты номёй.
Бирё азты ёнёнизёй, ёнёмастёй, зёрдёрухсёй фёцёр. Фёрнёйдзаг

дё хёдзар уёд. Цы хорздзинёдтё тауыс адёмыл, уыдон дём дывёрёй
фёстёмё здёхёнт. Кёй уарзыс, ёмё дё чи уарзы,  уыдонимё цёрынёй
бафсёд. Дёу хуызён сылгоймёгты нын Хуыцау фылдёрёй фылдёр кёнёд!

Дзырдбыд

Арфё

Ис мын иу зонгё сылгоймаг,
У ёппётёй дёр ёххёст.
Уый мёнён ёссис фёзминаг...
Не 'фсёды йё уындёй цёст.

Уый ёрыгёттём нё хауы,
Тынг аив — йё гуыры конд.
Уый ныхасы никёй фауы,
У бёрзонд ёвёрд йё зонд.

Кёстёртён у зондджын хистёр
Алкёмё дёр ссары дзырд.
Уый — йё азтёй дёр тыхджындёр,
Алцы ацаразы цырд.

Зары, кафы, стёй хёдзары
Алцы дёр — нывыл ёвёрд.
Иу рыджы мур цёст нё ары...
Ис йё зёрдёйы та сёрд!

Уарзы дидинджытё садзын,
Цинад зёрдётём хёссын.
Иу диссаг та у йё кувын
Ёмё арфётё кёнын.

Уый — ныв кёнынмё фырдёсны,
Аргъау фестын кёны цард.

Уый ёнцад бадын нё зоны — 
Тынг кёны куыстыл ёнкъард.

Уый цы дзаумёттё ёсбийы!
Кёс ёмё сём кёс ёрмёст!
Гауызнывтё уый куыд хуыйы!
Судзинимё у ёмхёст.

У ирон уёздан сылгоймаг,
Уарзы 'гъдау ёмё ёфсарм.
У ёфхёрдён дёр уый бараг,
Алкёмё йё зёрдё — хъарм.

У фёлмён йё дзыхыныхас,
Ноджы аив 'мё хёрзхъёд.
Бафтауы мё дисы. Уыйас
Зёрдёйы ныууадзы фёд.

Уый ёгёр у иу мыггагён...
Раст уынаффёты мёсыг.
Уый, ёнёмёнгёй, йё цотён
У сё цёугё хох — уёйыг.

Ахёмёй дё зонын абон,
Азё! Бирё нын фёцёр!
Цинтё дыл цёуёнт ёрвылбон,
Макуы батыхсёд дё сёр!

Фёзминаг

ГЁЗЗАТЫ Маргаритё

Хуыцауысконд сылгоймаг

